Cynulliad Cenedlaethol Cymru
Y Pwyllgor Safonau Ymddygiad

National Assembly for Wales
Standards of Conduct Committee

Elin Jones AC, y Llywydd
Cynulliad Cenedlaethol Cymru

11 Hydref 2018

Adroddiad y Pwyllgor Safonau Ymddygiad: Creu'r Diwylliant Cywir

Annwyl Lywydd,

Yn ei gyfarfod ar 9 Hydref 2018, trafododd y Pwyllgor Safonau Ymddygiad ymateb
Comisiwn y Cynulliad i'r argymhellion yn adroddiad y Pwyllgor.

Roedd y Pwyllgor yn falch o nodi ymagwedd gadarnhaol y Comisiwn wrth dderbyn
yr argymhellion. Edrychaf ymlaen at glywed y wybodaeth ddiweddaraf gennych yn
rheolaidd am hynt y gwaith hwn a gweithredu ein hargymhellion. Dim ond rhan o'r
maes gwaith pwysig hwn oedd adroddiad y Pwyllgor a bydd angen ei fonitro a'i
adfywio'n rheolaidd er mwyn sicrhau ei fod yn addas at y diben.

O ran Argymhelliad 14, byddwn yn croesawu amserlen gliriach o ran pryd rydych
yn disgwyl y byddwch yn ymateb yn ffurfiol. Rwy'n deall bod angen amser ary
fenter newydd, sef swyddogion cyswllt, a gyflwynwyd ym mis Mai, er mwyn ei
sefydlu a'i hadolygu. Fodd bynnag, byddwn yn croesawu nodyn ar sut y mae'r
fenter yn gweithio ym mis Tachwedd - chwe mis ers ei chyflwyno.

Bydd adroddiad y Pwyllgor yn cael ei drafod yn y Cyfarfod Llawn ar 21 Tachwedd
pan fydd ymateb Llywodraeth Cymru i Argymhelliad 12 ar gael.

Felly, byddwn yn croesawu ymateb i'r llythyr hwn erbyn 31 Hydref, er mwyn rhoi
cyfle i'r Pwyllgor ei drafod yn ein cyfarfod ar 6 Tachwedd.

Cynulliad Cenedlaethol Cymru National Assembly for Wales

Bae Caerdydd, Caerdydd, CF99 TNA Cardiff Bay, Cardiff, CF99 TNA
t SeneddSafonau@cynulliad.cymru SeneddStandards@assemblywales
www.cynulliad.cymru/SeneddSafonau www.assembly.wales/SeneddStandards

0300 200 6565 0300 200 6565



Yn gywir,

Jayne Bryant
Cadeirydd




